
el oA

3. Raportim i ministrit té Ministrisé sé Tregtisé dhe Industrisé, z. Endrit Shala

Vjosa Osmani-Sadriu, njoftoi se investimet strategjike, pér heré té paré, i mbulon ky komision né
kété mandat, pérderisa organizatat ndérkombétare jané tema qé jané mbuluar edhe né té kaluarén. Ajo
tha se jané zgjedhur, né vecanti, kéto dy tema pér raportim, edhe pse né komision ka raportuar drejtori
i KIESA-s pér zhvillimet né fushén e investimeve strategjike, mirépo kané kaluar péraférsisht 6 muaj
dhe mund té keté pasur zhvillime té reja, té cilat jané né interes té Kuvendit dhe té qytetaréve.



Endrit Shala, lidhur me investimet strategjike, njoftoi se statusi i investimit strategjik ose projektit
investues strategjik mund té fitohet sipas kritereve dhe procedurave té pércaktuara me Ligjin pér
investime strategjike. Ministri njoftoi se nga muaji shkurt 2018 deri né muajin dhjetor 2018,
MTI/KIESA ka pranuar 11 kérkesa pér status té investitorit strategjik, dhe duke gené se kérkesat ishin
mjaft eksplicite, éshté vérejtur se nuk kishte harmonizim té miré né mes ligjit dhe udhézimit
administrativ nr. 02/2018. Andaj, tha se ka lindur nevoja té hartohet njé udhézim i ri administrativ,
me géllim té eliminimit té burokracive, sa i pérket fazave teknike té shqyrtimit té aplikimeve. Mé tej,
ai njoftoi se nga hyrja né fuqi e udhézimit té ri administrativ nr. 15/2018, mé 14.1.2019 deri mé tani
kané aplikuar 12 subjekte té interesuara pér té marré statusin e investitorit strategjik. Shala paraqiti
domosdoshmériné e pérgatitjes sé projekteve strategjike nga ana e Qeverisé, né bazé té nenin 19.1 té
Ligjit pér investime strategjike, i cili pércakton se autoritetet publike mund té pérgatisin projekte
strategjike, té cilat mund t’i prezantohen subjekteve investuese dhe té kérkojné prej tyre qé té
aplikojné me projektet e tyre, sipas procedurave té pércaktuara me kété ligj. Mé tej, ai shtoi se procesi
I zbatimit té Ligjit pér investime strategjike éshté njé proces kompleks dhe si i tillé kérkon shumé
angazhim, gjé qé pér kapacitetet gqé i disponon KIESA, paraget véshtirési né pérmbushjen e
obligimeve, né ményre cilésore dhe brenda afateve té parapara.

Doruntiné Maloku- Kastrati, tha se ka dilema lidhur me ményrén e funksionimit té ¢céshtjeve dhe
investimeve strategjike, se si ndahen ato ndérmjet MTI-sé, KIESA-s dhe Ministrisé sé Diasporés dhe
Investimeve Strategjike. Njoftoi se gjaté raportimit né komision, ministri i MDIS-sé z. Gashi, si dhe
ish- drejtori i KIESA-s, z. Mustafa, kané folur pér investimet strategjike, njéjté sikur ministri Shala,
prandaj éshté e pakuptueshme sesi po funksionojné kéto tri institucione pér njé céshtje té njéjté. Pyeti
se si funksionon kjo ndarje.

Endrit Shala, duke iu referuar pyetjes sé deputetes Maloku, tha se sponsores dhe zbatues i Ligjit pér
investime strategjike éshté MTI, kurse KIESA éshté agjenci, e cila funksionon né kuadér té MTI-sé.
Po ashtu, theksoi se MDIS e ndihmon punén e MTI-sg, me géllim té zbatimit sa mé té miré té Ligjit
pér investime strategjike.

Vjosa Osmani- Sadriu, tha se né pérgjegjésité e MDIS-sé nuk mund té shihet se kjo ministri e
ndihmon ose asiston MTI, dhe kur raporton ministri i MDIS-sé né komision, ai zakonisht raporton
sikur té ishte ajo ministria kyge, gé e mbulon fushén e investimeve strategjike. Pyeti: A &shté
ndérmarré dicka nga MTI, gé té eliminohen kéto kegkuptime dhe cila éshté nevoja gé¢ MDIS-sé t’i
mbetet né portofol kjo ¢éshtje, pasi qé puna né kété fushé kryhet nga MTI?

Endrit Shala, tha se sponsores dhe zbatues i Ligjit pér investimet strategjike éshté MTI1 dhe KIESA,
kurse ministri i MDIS-sé dhe secili ministér i Qeverisé, kané té drejté té flasin pér mundésiné e thithjes
sé investimeve né Kosové dhe té ndihmojné secilin dikaster té Qeverisé, me géllim gé Kosova té
thithé sa mé shumé investime.

Doruntiné Maloku- Kastrati, njoftoi se né takimet me bashkatdhetarét éshté paré nevoja gé té ulet
tavani pér investime strategjike pér pjesétarét e diasporés, té cilét duan gé népérmjet Ligjit pér
investime strategjike té investojné né Kosové. Lidhur me kété, pyet: A ka bashképunuar MTI me
MDIS, né kété drejtim dhe si do té bashkérendohen punét, né ményré gé edhe diaspora té pérfshihet
né Ligjin pér investime strategjike?

Endrit Shala, tha se ¢éshtja e vlerés minimale pér té fituar statusin e investitorit strategjik, éshté e
pércaktuar me Ligjin pér investime strategjike. Ai, mé tej, njoftoi se MTI, deri mé tani, nuk ka pranuar
kérkesa pér ndryshimin apo plotésimin e kétij ligji, gjegjésisht té vlerés minimale dhe nuk shohin
ndonjé arsye pér ta béré kété, pasi gé mundésia pér té thithur investime né Kosovés, sipas kétij ligji
éshté deri né fund té vitit 2020.



Vjosa Osmani- Sadriu, tha se ministri i MDIS, gjaté raportimeve né komision, ka treguar gé sé paku
pér projektet e diasporés duhet té merren parasysh kritere pak mé té lehta, sa i pérket investimeve
strategjike dhe ministria e tij mund ta marré pérsipér ndryshimin e Ligjit pér investime strategjike.
Sipas saj, kjo tregon nevojén e njé koordinimi mé té miré ndérmjet ministrive pér kété temé, sepse
sikur té kishim njé zbatim si duhet, do té mund té sillte investitoré té réndésishém né Kosové.

Time Kadrijaj, né takimet gé i ka pasur me pjesétarét e diasporés, njoftoi se ka marré shgetésimin e
tyre, lidhur me tavanin pér investimet strategjike. Pyeti ministrin: A ka raporte me rrjetet e bizneseve
gé jané né diasporé? Po ashtu, shtoi se fakti qé ka 2 vite gé ka hyré ligji né fugi dhe jané vetém 19
aplikime pér ta fituar statusin e investitorit strategjik, jané pak. Ajo késhilloi ministrin gé té keté
takime té rregullta me rrjetet e bizneseve né diasporé, né ményré gé té dihet sakté se ¢faré kérkojné,
gé numri i investitoréve né Kosoveé teé rritet.

Endrit Shala, tha se MDIS e ushtron pérgjegjésiné e saj né kontakt me diasporén, duke tentuar té
thithé investime té mundshme nga diaspora dhe njoftoi se né bashképunim me MDIS kané organizuar
sesione informuese pér diasporén. Sa i pérket ndryshimit té vlerave pér kualifikim, si investitor
strategjik né sektoré té caktuar, béri té ditur se vlera 30 milioné éshté vetém pér sektorin e energjisé
dhe infrastrukturé né miniera, kurse pér sektoré tjeré, kjo vleré ndryshon e né disa raste mund té jeté
edhe mé pak se 10 milioné euro investime.

Evgjeni Thagi- Dragusha, béri té ditur se né mbledhjet e komisionit éshté diskutuar se ndoshta ka
njé konflikt té kompetencave né mes té dy ministrive, mirépo kjo ¢éshtje éshté tejkaluar miré deri mé
tani, pérderisa ju punoni dhe nuk ka pengesa. Pyeti ministrin pér punén e komisionit geveritar, lidhur
me investimet strategjike.

Endrit Shala, duke iu referuar pyetjes sé deputetes Thagci, béri té ditur se Ligji pér investime
strategjike pércakton gé procedurat pér zbatimin e kétij ligji i bén Komisioni Ndérministror pér
Investime Strategjike, t& cilin e udhéheq ai si ministér i MTI-sé&, dhe i cili pérb&het nga ministri i
Ekonomisé dhe Financave, ministri i Ambientit, ministri i Diasporés dhe Investimeve Strategjike,
ministri i Bujqgésisé dhe Pylltarisé, ministri i Zhvillimit Ekonomik, kryetari i komunés, ku béhet
investimi dhe avokati i pérgjithshém shtetéror. Mg tej, sqaroi se Komisioni Ndérministror éshté
themeluar pér vlerésimin, pérzgjedhjen, zbatimin dhe mbikéqyrjen e projekteve pér investimet
strategjike dhe rekomandimet e kétij komisioni i propozohen Qeverisé pér miratim. Nése njé investim
strategjik prek pronén publike, atéheré Qeveria i rekomandon Kuvendit njé miratim té tillé apo jo.

EImi Regica, tha se ne iu inkurajojmé qgé té jeni sa mé efektivé dhe té prodhoni rezultate, sa i pérket
investimeve strategjike né Kosové, dhe konform késaj, jemi té interesuar gé diaspora joné té investojé
kétu. Po ashtu, z. Recica, sa i pérket investimeve strategjike, njoftoi se ka kérkesa pér dokumente dhe
po krijohen situata té ndryshme, qé pér shkak té ligjeve gé i kemi, nganjéheré po shndérrohen né
pengesa, me té cilat po lodhet njé pjesé e investitoréve. Né kété drejtim, tha se MTI e ka mbéshtetjen
e komisionit dhe té Kuvendit, por veganérisht té diasporés, gé té béhen lehtésira ose té thjeshtézohen
procedurat pér t’u kualifikuar si investitor strategjik. Mé tej, shtoi se nuk éshté kundér investimeve
té kompanive té ndryshme, por duhet té trajtohen me prioritet njerézit tané né diasporé, dhe né kété
drejtim, MTI dhe MDIS duhet té krijojné lehtésira, sa i pérket investimeve nga ana e diasporés.

Doruntiné Maloku- Kastrati, duke iu referuar raportit t&¢ ministrit, dérguar komisionit né té cilin
thuhet se né janar 2019 ka hyré né fugi njé udhézim i ri administrativ, i cili pas hyrjes né fuqgi ka sjellé
edhe 12 aplikacione té reja, pyeti: Cka pérfshin ai udhézim, ¢faré ka té re né até udhézim, gé ka béré
qé té térheqgé investitoré té rinj?

Endrit Shala, njoftoi se diasporés i éshté ofruar njé zoné ekonomike, me gjithé infrastrukturén e
nevojshme qé iu duhet bizneseve, dhe né bazé té Ligjit pér zonat ekonomike, ata kané pérfitime dhe

lehtésira me rastin e marrjes sé njé parcele né zonén ekonomike. Ministri ftoi komisionin, pér ta
realizuar njé vizité né MTI, ku mund té shihet nga afér puna gé éshté duke u béré nga MTI dhe
KIESA, né shqyrtimin dhe trajtimin e investitoréve potencialé strategjiké. Sa i pérket pyetjes sé
deputetes Maloku, ministri béri té ditur se ka gené njé udhézim administrativ né fuqi, té cilin e ka
konsideruar burokrat dhe i cili e ka penguar mundésiné e thithjes sé investitoréve. Mé tej, tha se
udhézimi i ri i ka paraparé disa lehtésira dhe kjo éshté vértetuar si njé mundési mé e miré pér thithjen
e investitoréve strategjiké.

Doruntiné Maloku- Kastrati, propozoi gé¢ MTI ose KIESA té béjé njé fushaté sensibilizuese pér
ndryshimin e udhézimit administrativ, né ményré gé té sillen mé shumé investime apo té
sensibilizonte té tjerét, gé t’i fillojné investimet mé shpejt.

Endrit Shala, tha se jemi duke u munduar gé té béjmé mé té mirén me buxhetin gé disponojné dhe
kérkoi nga deputetét qé té pérkrahen né kérkesat té cilat i kané, po ashtu edhe né kérkesat buxhetore.

Zafir Berisha, tha se jemi né momente delikate pér vendin, pér investime strategjike, duke pasur
parasysh se situata politike, vecanérisht ajo e sigurisé né Kosové nuk éshté aq e arritshme pér
investitorét e huaj, me fushatén gé éshté duke e béré Serbia, né raport me situatén e siguriné politike.
Pyeti nése ministria ka ndonjé plan apo strategji té lobimit pér investime strategjike, duke pasur
parasysh rrethanat né té cilat gjendemi.

Vjosa Osmani- Sadriu, pyeti ministrin: Si ka ndikuar vendosja e taksés né procesin e investime? Po
ashtu, potencoi se ka pasur zéra se vendosja e tarifés né raport me mallrat serbe mund ta paragesé
Kosovén si njé vend jo té pérshtatshém pér investitorét e huaj. Ajo, po ashtu, kérkoi gé té informohen
lidhur me projektin e Brezovicés dhe cila komuné ka kérkuar pezullimin e kétij projekti. Duke u
ndérlidhur me investimet strategjike, pyeti: A éshté shqyrtuar mundésia e zgjatjes sé afatit kohor, si
dhe me rastin e hartimit té ligjit té ri, duke i pasur parasysh edhe modelet e shteteve té tjera, a ka
ndonjé ményré qé projektet, té cilat pérfshijné rining, té kené njéfaré pérparésie? Lidhur me projektin
né fushén e minierave, pyeti: A éshté pezulluar, a i éshté dhéné leja dhe a éshté kualifikuar si investim
strategjik?

Endrit Shala, tha se ministria éshté duke u angazhuar pér organizimin e aktiviteteve jashté vendit,
me géllim té promovimit t&¢ mundésisé sé investimeve né Kosové. Vendimin pér masén ndaj
produkteve té Serbisé e Bosnjés, tha se e ka marré Qeveria, me propozim té tij, ndérsa béri té ditur se
kjo masé nuk i pengon investitorét e huaj. Njoftoi se deri mé tani ka té interesuar pér té investuar né
Brezovicé, ndérsa projekti i kaluar éshté pezulluar me kérkesé té Komunés sé Pejés. Ministri, mé tej,
njoftoi se MTI parasheh gé ky ligj t¢ amendamentohet dhe kérkoi pérkrahjen e deputetéve, gé gjaté
amendamentimit, té parashihen pengesat gé i ka pasur ministria gjaté zbatimit té tij, e po ashtu gé ligji
i ardhshém té mbizotérojé ndaj ligjeve té tjera, brenda Kushtetutés. Sa i pérket sektorit té minierave,
tha se kané dy aplikacione gé jané né fazén e shqyrtimit teknik.

Doruntiné Maloku- Kastrati, kérkoi té informohet nga ministri se ¢faré ka ndodhur me kérkesén e
Komunés sé Podujevés pér dhénien e njé zone publike pér shfrytézim, té cilén e menaxhon AKP, pér
vendosjen e bizneseve dhe zhvillimin e veprimtarive té tyre né até hapésiré.

Endrit Shala, njoftoi se si ministri kané pér synim qé secilés komuné t’i krijohet zoné ekonomike,
ashtu si¢ e parasheh ligji, sepse éshté ményra mé e miré pér thithje té investimeve. Ministri béri té
ditur se kané njé kérkesé nga Komuna e Podujevés, pér njé zoné ekonomike dhe Qeveria né
bashképunim me AKP-né do té bashképunojné, gé ajo toké té ndahet pér zoné ekonomike né
Komunén e Podujevés. Ministri, mé pas, njoftoi se jané duke punuar gé té krijohen zona ekonomike
edhe né komunat tjera té Kosovés.



Elmi Regica, sa i pérket investimeve strategjike, propozoi gé komisioni, sé bashku me ministrinég, té
realizojé vizita né Shqipéri, Mal té Zi e Magedoni, pér té paré pérparésité dhe lehtésirat e tyre né
procesin e investimeve strategjike, né ményré gé té gjejé zgjidhje pér pérshpejtimin e procedurave
dhe fillimin e investimeve sa mé shpejt edhe te ne.

Vjosa Osmani- Sadriu, lidhur me nismén pér procesin e anétarésimit té Kosovés né OBT, pyeti
ministrin: Pse éshté paraparé qé Kosova té aplikojé pér anétare vézhguese, e jo anétare me té drejta
té plota?

Endrit Shala, njoftoi se né gershor té vitit 2018, Qeveria e Kosovés ka marré vendim pér fillimin e
procedurés pér aplikim né OBT, si anétare vézhguese, dhe si rrjedhojé e kétij vendimi, i ka pérgatitur
dokumentet e nevojshme. Pérfitimi i statusit vézhgues pér Kosovén, kérkon njé platformé edhe té
lobimit né shtete té ndryshme, me theks té vecanté, né shtetet gé nuk e kané njohur Kosovén. Kosova
ka vendosur té aplikojé pér statusin vézhgues, sepse &shté ményra mé e lehté qé té jeté brenda OBT-
sé dhe té pérfitojé nga té genit anétar vézhgues né OBT. ME tej, ai potencoi arsyet nga perspektiva
politike dhe ekonomike gé jané né interes gqé Kosova té marré statusin e anétarit vézhgues.

Vjosa Osmani- Sadriu, kérkoi gé dokumenti, pasqyra ekonomike e Kosovés, politikat ekonomike
dhe regjimi i tregtisé sé jashtme, i cili éshté dérguar pér komente né institucionet relevante, té ndahet
edhe me komisionin. Pyeti: A éshté planifikuar gé aplikacioni pér anétarésim né OBT, té dorézohet
kété vit? Ajo, po ashtu, pyeti ministrin se nga momenti i aplikimit deri te momenti i anétarésimit né
OBT, si anétare vézhguese, sa kohé mendon se mund t’i marré Kosovés, duke pasur parasysh se ka
shtete gé kjo proceduré i ka marré edhe deri né 20 vite.

Endrit Shala, njoftoi se ministria &shté né koordinim me MPJ-né, pér ta gjetur momentin e duhur
pér té aplikuar. Lidhur me lobimin, ministri béri té ditur se kané filluar procedurén pér anétarésim né
EFTA dhe té gjitha vendet anétare té saj kané premtuar se do ta ndihmojné Kosovén me lobim pér
anétarésim né OBT. Sa i pérket dokumentit, pasqyra ekonomike e Kosovés, politikat ekonomike dhe
regjimi i tregtisé sé jashtme, ministri tha se do t’ia pércjellin komisionit. Po ashtu, ministri béri té
ditur se shumé shtete té rajonit kané shumé vite gé jané né proces té anétarésimit né OBT, ndérsa sa
i pérket kohézgjatjes sé procesit té anétarésimit t¢ Kosovés né OBT, tha se nuk éshté konsultuar me
eksperté dhe ky proces kérkon njé planifikim gjithé institucional.

4. Shgyrtimi né parim i Projektligjit nr. 06/L-154 pér Shérbimin e Jashtém té Republikés sé
Kosovés

Vjosa Osmani- Sadriu, tha se ky projektligj éshté shumé i réndésishém dhe éshté kérkuar gé ta
arsyetojé ministri, por jemi informuar nga kabineti i tij, se ministri do té jeté jashté vendit, ndérsa tani
paragitet drejtpérsédrejti né njé konferencé pér shtyp nga MPJ.

Cerkin Dukolli, lidhur me projektligjin, theksoi se situata né fushén e politikés sé jashtme ka evoluar
edhe pér shkak té shmangies nga kegkuptimet sipas ligjeve né fuqi, éshté vendosur gé té nxjerrim njé
ligj mé funksional. Risi, né kété projektligj té propozuar, éshté parashikimi i drejtorit politik,
drejtorive té pérgjithshme, depolitizimi i ambasadave me 70% té diplomatéve té karrierés, marrja e
gradave, risi né nenin 85, si dhe né nenin 20.8.

Vjosa Osmani- Sadriu, tha se projektligji, né pérgjithési, i jep diskrecion té madh ministrit, gjé gé
nuk ka ekzistuar mé herét. Pyeti: pse éshté paraparé e nevojshme njé gjé e tillé? Diplomatét e karrierés
e kané tanimé statusin e karrierés, ndérsa sipas nenit 85.1, si¢ po shihet, procesi éshté paraparé pér té
gjithé diplomatét, dhe nése e 1émé nenin késhtu si¢ éshté, atéheré neni 85 e ofron mundésiné gé ¢do
diplomat gé shérben, pavarésisht a e ka fituar kété status sipas procedurave té karrierés apo emérimit

politik, nése e kalojné testin 100/% nga ata, mund té fitojné kété status dhe lihet hapésiré qé
automatikisht té gjithé té béhen diplomaté té karrierés.

Cerkin Dukolli, theksoi se katér paragrafét nga neni 85 kané nevojé gé té riformulohen né ményré
gé té higen dilemat.

Jetish Jashari, njoftoi se ka gené pjesé e grupit punues ndérinstitucional dhe kjo dispozité ka ngjallur
debat mé shumé se dispozitat tjera. Sipas tij, kjo dispozité nuk ka té béjé me pérfshirjen e diplomatéve,
té cilét nuk jané anétaré té shérbimit té jashtém, por ka té béjé vetém me anétarét e shérbimit té
jashtém.

Vjosa Osmani- Sadriu, tha se duke pasur parasysh se né nenin 85 thuhet se té gjithé anétarét e
shérbimit té jashtém, té cilét e kalojné procesin e vilerésimit, e fitojné statusin e diplomatit té karrierés
dhe pyeti pérfagésuesit e ministrisé se a mendojné se paragitet kolezion né mes té dispozités 85 dhe
1.10. Ajo theksoi se né nenin 61 nuk éshté hezituar té pérdoret terminologjia, diplomat karriere dhe
sistemimin e tyre, né rast se kthehen né ministri, sepse vetém diplomatét e karrierés e kané té drejtén
sipas rotacionit té sistemohen né ministri, ndérsa nuk kemi kurrfaré obligimi ndaj té eméruarve
politiké. Pyeti pérfagésuesit e ministrisé: A mund té shpjegojné se pse éshté paraparé vlerésimi total
i diplomatéve pérmes testit?

Cerkin Dugolli, lidhur me vlerésimin e diplomatéve, tha se gjaté procedurés sé hartimit nuk ka pasur
konsensus. N& MPJ ekziston gatishméria gé té higet ky nen apo té riformulohet.

Vjosa Osmani- Sadriu, mé tej, tha se né nenin 62 ka diskrepancé, ku thuhet se ministri, me vendim,
urdhéron mbarimin e parakohshém té mandatit té diplomateve té karrierés, pa e sgaruar se kjo nuk
mund té béhet pér shefa té misioneve, sepse éshté kompetencé e Presidentit, e jo e ministrit. Né
vazhdim, theksoi se né nenin 4 nuk jané marré parasysh vérejtjet e Zyrés sé Kryeministrit qé e kané
kundérshtuar gjuhén “orienton drejtimin e saj”, sepse nuk parashihet késhtu me Kushtetuté.

Cerkin Dugolli, njoftoi se drafti pérfundimtar i projektligjit i &shté pércjellé Zyrés sé Kryeministrit,
té cilét draftin e pércjellin né Kuvend dhe e kané té drejtén gé ndryshimet gé i konsiderojné té
nevojshme t’i pérfshijné né projektligj, pa miratim té grupit punues. Ai, po ashtu, béri té ditur se sipas
ndryshimeve né Zyrén e Kryeministrit, tani protokolli i shtetit kalon né kompetencé té Zyrés sé
Kryeministrit.

Vjosa Osmani- Sadriu, duke iu referuar nenit 89 té projektligjit, lidhur me protokollin e shtetit, tha
se nuk éshté sqaruar se protokolli i diplomatik do té mbetet te Ministria e Punéve té Jashtme, kurse
ai shtetéror do té funksionojé né kuadér t€ Zyrés sé Kryeministrit. Lidhur me rekomandimet e
Komisionit pér Grada, ku ministrit i éshté dhéné mundésia té refuzojé rekomandimin e kétij
komisioni, pa asnjé arsye, pyeti: A éshté shgyrtuar mundésia gé ministri t& mos keté njé diskrecion té
tillé pér té vendosur?

Cerkin Dukolli, tha se nése komisioni rekomandon pér njé person gé té gradohet, atéheré nuk ka
asnjé arsye gé ministri mos ta miratojé até. Ai, mé tej, shtoi se nése specifikisht éshté né diskrecion
té ministrit, ndoshta éshté temé qé mund té debatohet.

Vjosa Osmani- Sadriu, njoftoi se ka pasur raste kur Komisioni pér Grada, ka dhéné rekomandime
té garta pér disa diplomaté dhe ministri né até kohé nuk e ka shfrytézuar té drejtén e tij pér té vendosur,
por mosnénshkrimi ka gené njé refuzim. Ideja éshté qé té eliminohen mundésité e tilla té shpérdorimit
nga politikanét.



Jetish Jashari, tha se pikénisja pér kété céshtje ka gené ligji né fuqi, né té cilin kané gené dy
dispozitat gé ua mund€sojné diplomatéve pér t’i ngritur né grada dhe njé dispozité éshté ngritja né
detyré. Kjo éshté marré parasysh edhe kur éshté diskutuar pér formulimin e kétij projektligji dhe éshté
menduar qé kjo t’i kufizohet ministrit. Ministri mund ta ngre né gradé diké, vetém nése ka
rekomandim nga Komisioni pér Grada.

Vjosa Osmani- Sadriu, tha se nuk ka menduar qé t’i jepet kompetenca e ploté Komisionit pér Grada,
por ministri duhet té keté arsyetim té fugishém se pse po e refuzon ta nénshkruajé njé rekomandim té
Komisionit pér Grada. Ajo, mé tej, njoftoi se né ligj nuk éshté pérfshiré ndjeshméria gjinore,
pérkundér kérkesés Kushtetuese, gé Konventa pér eliminimin e té gjitha diskriminimeve né raport me
graté, e cila parasheh qé edhe né misione jashté vendit duhet té parashihet ¢céshtja e barazisé gjinore,
si dhe Ligji pér barazi gjinore, né ményré specifike parasheh gé jo vetém pér institucionet brenda, por
edhe pér pérfagésimin jashté, duhet té parashihet kuota prej 40% pér barazi gjinore. Kryetarja, po
ashtu, njoftoi se né Projektligjin pér diasporén éshté paraparé gé té emérohen atasheté e diasporés, té
cilét do té funksionojné pérbrenda ambasadave, me status té diplomatit dhe kjo ¢éshtje nuk mund té
béhet, nése nuk rregullohet brenda ligjit aktual.

Jetish Jashari, njoftoi se ka marré pjesé né draftimin e Projektligjit pér diasporén dhe aty éshté
shtruar c¢éshtja se cfaré statusi dhe c¢faré komunikimi do ta kené gendrat kulturore. Lidhur me kété
njoftoi se né Projektligjin pér Shérbimin e Jashtém éshté paraparé edhe grada e atasheut, e cila i epét
té deleguarit té ministrisé né ambasadén e caktuar. Né kété projektligj éshté propozuar gé ai atashe,
pasi qé do té jeté atashe kulturor, do ta keté edhe rolin e udhéheqésit té gendrés kulturore e cila éshté
nén ombrellén e ambasadés.

Elmi Recica, tha se ai atashe, i cili drejton gendrén kulturore, duhet té jeté nga vendi ku e ka seliné
gendra kulturore.

Jetish Jashari, tha se sa i pérket zbatimit té ligjit pér shérbimin e jashtém dhe legjislacionit toné ai
mund té jeté edhe me nénshtetési té dyfishté, sepse kjo parashihet edhe né ligj, por ai person duhet ta
keté shtetésiné e Kosovés.

Vjosa Osmani- Sadriu, tha se nése MDIS propozon njé atashe me vendgéndrim né njé shtet tjetér
dhe né qofté se né até shtet nuk lejohet dyshtetésia, atéheré atij personi nuk mund t’i jepet grada e
atasheut.

Jetish Jashari, njoftoi se sipas kétij projektligji, kushti pér té gené anétar i shérbimit té jashtém éshté
shtetésia e Kosovés.

Cerkin Dukolli, lidhur me ndjeshmériné gjinore, pyeti se a éshté fjala gé té vendoset kuota gjinore
né ¢do ligj.

Vjosa Osmani- Sadriu, duke iu referuar zévendésministrit Dukolli, tha se nuk e kishte fjalén gé té
vendoset né c¢do ligj njé kuoté, sepse Ligji pér barazi gjinore pércakton rregulla pér té gjitha
institucionet, si pér pérfagésimin brenda, ashtu edhe jashté vendit.

Elmi Regica, tha se éshté me réndési gé Kuvendit i éshté pércjellé ky projektligj dhe né mandatin e
kaluar, pér shkak se nuk ka pasur precizim, ka pérfunduar shpejt ai mandat, ndérsa ligji éshté kthyer
mbrapa. Lidhur me projektligjin, tha se né téré tekstin e projektligjit éshté e precizuar sakté ¢éshtja e
diplomatéve té karrierés dhe atyre politiké, vetém né njé pjesé té tij jo dhe do té duhej té precizohet
edhe aty. Ai, po ashtu, tha se projektligji e ka saktésuar procedurén pér kthimin e diplomatéve né
ministri, pasi gé né té kaluarén ka pasur shumé vérejtje pér kété ¢éshtje. Do té duhej gé me njé
rregullore té brendshme té pércaktohet garté se nuk mund té keté shpenzime té njéjta, sikurse né

Uashington ashtu edhe né Tirané ose Shkup, pra duhet té béhet njé diferencim. Mé tej, z. Recica tha
se duhet té rregullohet me njé rregullore té brendshme ¢éshtja e shpenzimeve jashté vendit. Sa i pérket
protokollit, tha se ai éshté shumé i shpérndaré dhe i shumanshém. Shtetet gé kané vértet protokoll e
kané vetém njé protokoll. Lidhur me kété, béri té ditur se éshté ithtar gé té protokolli i shtetit té jeté
pér té gjithé dhe ai duhet té jeté i vecanteé.

Vjosa Osmani- Sadriu, propozoi qé Projektligji pér Shérbimin e Jashtém té shqyrtohet né parim, mé

daté 12 prill 2019, né mungesé té kuorumit pér té votuar.

Mbledhja pérfundoi né orén 12:20.

Kryetarja e komisionit,

Vjosa Osmani-Sadriu
E pérgatiti:
Stafi mbéshtetés i komisionit.



